
15. Kap.
Basse apostali






28 Dastgo bassevuoiŋa datto dat læ ja min, ærra nođid din ala i bigjat æreb go daid gædnegasvuođaid:

29 æppeibmel oafferin, ja varain, ja dast, mi buvvujuvvum læ, ja furušæmest ječaidædek erit adnet; jos dast ječaidædek di varotækket, de burist di dakkabættet. Ællet diervvan!

30 Go dak vuolgatuvvum legje, de si Antiokiai botte, ja obba særvvegodde si čokkijegje, ja girje sigjidi adde.

31 Mutto go si dam lokkam legje, de si illoi šadde dam jeđđitusast.

32 Mutto Judas ja Silas, guđek maida ješ prophetak læiga, cuoideiga veljaid ollo saniguim, ja sin nanodeiga.

33 Mutto go si dast orrom legje muttom aige, de vuolgategje veljak sin raffhai apostali lusa.

34 Mutto Silas arvvali dasa baccet.

35 Mutto Paulus ja Barnabas Antiokiast oroiga, ja oapateiga ja sarnedeiga ædnag ærraiguim hærra sanid evangelium čađa.

36 Mutto moadde bæive gæčest, de celki Paulus Barnabassi: vuolggo moi ruoftot ja oapladdo moi veljaid juokke gavpugest, gost hærra sanid moi lædne sarnedam, ja oaidno moi moft si ellek.

37 Mutto Barnabas arvvali Johannes guoibmen valddet, gutte Markus goččujuvui.

38 Mutte Paulus i arvvam su valddet, gutte sodnu lut Pamphyliast vuolggam læi, ja i læm sodnuidi barggo guoibmen mannam.

